
Қазақстан Республикасының кейбір заңнамалық актілеріне мәдениет мәселелері бойынша өзгерістер мен толықтырулар енгізу туралы» Қазақстан Республикасының Заңының жобасынасалыстырма кесте

	Р/с

 № 
	Құрылымдық элемент
	Ағымдағы редакция
	Ұсынылатын редакция
	Негіздеу

	1. «Ұлттық архив қоры және архивтер туралы» Қазақстан Республикасының 

1998 жылғы 22 желтоқсандағы Заңы

	1.
	18-бап 

2-тармақ

2-6) тармақша 

	18-бап. Архив ісін мемлекеттік реттеу 

2. Уәкілетті орган жүзеге асыратын архив ісін мемлекеттік реттеу мәселелеріне:

2-6) мемлекеттік архивтердің тауарлардың (жұмыстардың, көрсетілетін қызметтердің) ақылы түрлерін өткізу қағидаларын бекіту;
	18-бап. Архив ісін мемлекеттік реттеу 

2. Уәкілетті орган жүзеге асыратын архив ісін мемлекеттік реттеу мәселелеріне:

2-6) алып тасталсын
	Қазақстан Республикасының Бюджет кодексі 70-бабының                 2-тармағына сәйкес келтіру мақсатында 



	2.
	18-бап 

2-тармақ

2-9) тармақша 

	Жоқ
	мынадай мазмұндағы 2-9) тармақшамен толықтырылсын:

2-9) мемлекеттік архивтер өндіретін және (немесе) өткізетін тауарлардың (жұмыстардың, көрсетілетін қызметтердің) бағаларын белгілейді;
	«Құқықтық актілер туралы» Қазақстан Республикасының 2016 жылғы 6 сәуірдегі Заңының (бұдан әрі – Заң) 34-бабының               3-тармағына сәйкес уәкілетті органның нормативтік құқықтық актіні қабылдау жөніндегі құзыреті Қазақстан Республикасының заңнамасында тікелей көзделген жағдайларда ғана уәкілетті органның осы актіні қабылдауына жол беріледі.

Нормативтік құқықтық актілерде мемлекеттік архивтер өткізетін тауарлардың (жұмыстардың, көрсетілетін қызметтердің) бағасын белгілеуде тікелей құзырет белгіленбеген.

Бұл олқылық жеке және заңды тұлғалардың мемлекеттік архивтермен ақылы негізге көрсетілетін қызметтерді ала алмауына байланысты жағымсыз әлеуметтік, құқықтық және қаржылық салдарға әкеледі, заңмен қарастырылған құқықтары жүзеге асырылмайды, тиісінше мемлекеттік архив мекемелерінің кірісі едәуір азаяды.

Заңның 1-бабына сәйкес Қазақстан Республикасының заңнамасы – белгіленген тәртіппен қабылданған нормативтiк құқықтық актiлер жиынтығы екендігін ескере отырып, мемлекеттік органның нормативтік құқықтық бұйрықтарымен құзыретті белгілеу мүмкін.

Осыған орай, осы тармақ мемлекеттік архивтермен өткізілетін тауарлардың (жұмыстардың, көрсетілетін қызметтердің) баға прейскурантын бекіту құзыретімен толығады. 



	3.
	21-бап
	21-бап. Архив ісін басқару мен жүргізу органдарын қаржыландыру және материалдық-техникалық жағынан қамтамасыз ету
Қазақстан Республикасы уәкілетті органын, облыстың, республикалық маңызы бар қаланың, астананың жергiлiктi атқарушы органдары, олардың жүйесіндегі архив мекемелерін қаржыландыру және материалдық-техникалық жағынан қамтамасыз ету бюджет қаражаты есебінен жүзеге асырылады. 
	21-бап мынадай редакцияда жазылсын:

21-бап. Мемлекеттік архивтерді қаржыландыру 
Мемлекеттік архивтерді қаржыландыру:

1) Қазақстан Республикасының заңнамасында белгіленген тәртіппен бюджет қаражаты;

2) ақылы қызметтерді ұсынудан алынған қаражат есебінен жүзеге асырылады.


	«Мемлекеттік мүлік туралы» Қазақстан Республикасы Заңының 160-бабы 1,                                 2-тармақтарына сәйкес, егер Қазақстан Республикасының заңдарында қосымша қаржыландыру көзі белгіленбесе, мемлекеттік мекеменің қызметін тиісті саланың уәкілетті органы, жергілікті атқарушы орган немесе аудандық маңызы бар қала, ауыл, кент, ауылдық округ әкімінің аппараты бюджеттен қаржыландырады не Қазақстан Республикасы Ұлттық Банкінің бюджетінен (шығыстар сметасынан) қаржыландырылады. 

«Ұлттық архив қоры және архивтер туралы» Қазақстан Республикасы Заңының                                   17-бабына сәйкес Мемлекеттік архивтер тауарларды (жұмыстарды, көрсетілетін қызметтерді) ақылы негізде өткізуге құқығы көзделген. Бұл ретте, өткізуден түскен кірістер Қазақстан Республикасының Бюджет кодексі 70-бабының                 1, 2-тармақтарына сәйкес олардың иеліктерінде қаладыжәне сәйкесінше мекемені қаржыландырудың қосымша көзі болып табылады.



	2. «Мәдениет туралы» 2006 жылғы 15 желтоқсандағы Қазақстан Республикасының Заңы

	4.
	1-бап

1-1) тармақша


	1-бап. Осы Заңда пайдаланылатын негізгі ұғымдар

1-1) басылымның міндетті тегін данасы – редакциялық-баспа өңдеуінен өткен, шығарылым деректері бар және осы Заңда айқындалатын мәдениет ұйымдарына өтеусіз негізде берілуге жататын басылым (мәтіндік, ноталық, электрондық, картографиялық, бейнелеу басылымы) данасы;


	1-1) тармақша мынадай редакцияда жазылсын:

1-1) басылымның міндетті тегін данасы – редакциялық-баспа өңдеуінен өткен, шығарылым деректері бар және осы Заңда айқындалатын мәдениет ұйымдарына өтеусіз негізде берілуге жататын баспа және электрондық нысандағы басылым (мәтіндік, ноталық, электрондық, картографиялық, бейнелеу басылымы) данасы;


	Қолданыстағы заңға сәйкес басылымның міндетті тегін даналарын дайындалған күннен бастап күнтізбелік отыз күн ішінде басып шығарушы немесе оның тапсырмасы бойынша үшінші тұлға ұлттық кітапханаларға және Қазақстан Республикасының Ұлттық мемлекеттік кітап палатасына жібереді. Қазақстан Республикасы Президентінің 2014 жылғы 4 қарашадағы № 939 Жарлығымен бекітілген Қазақстан Республикасының мәдени саясат тұжырымдамасында 2020 жылға дейін бірінші кезеңнің негізгі көрсеткіштері қолданыстағы заңнамаға сәйкес ұлттық кітапханалық кітап қорын сандық түрде 100% цифрлау есебінен  цифрландыру форматында қамтамасыз ету көзделгені туралы атап өткен жөн. Осыған байланысты, қазіргі уақытта 1-бапқа электронды көшірмелердің міндетті түрде тегін шығарылуын ұлттық кітапханаларға және Қазақстан Республикасының  Ұлттық мемлекеттік кітап палатасына басып шығарушы немесе оның тапсырмасы бойынша үшінші тұлға жіберілуі бойынша толықтырулар енгізу қажеттілігі туындап жатыр. Қазіргі замануи  технологиялардың дамуын ескере отырып және кітапхана қорын электрондық форматқа көшіруге байланысты Заң жобасымен тұжырымдамалық аппаратқа өзгертулер енгізіліп жатыр.



	5.
	1-бап

1-5) тармақша


	1-бап. Осы Заңда пайдаланылатын негізгі ұғымдар

жоқ


	мынадай мазмұндағы 1-5) тармақшамен толықтырылсын:

1-5) Қазақстан кітапханаларының жиынтық электрондық каталогы – Қазақстан Республикасы кітапханаларының кітап қорлары туралы библиографиялық мәліметтер қамтылған электрондық ақпараттық ресурс;


	Қолданыстағы заңға сәйкес басылымның міндетті тегін даналарын дайындалған күннен бастап күнтізбелік отыз күн ішінде басып шығарушы немесе оның тапсырмасы бойынша үшінші тұлға ұлттық кітапханаларға және Қазақстан Республикасының Ұлттық мемлекеттік кітап палатасына жібереді. Қазақстан Республикасы Президентінің 2014 жылғы 4 қарашадағы № 939 Жарлығымен бекітілген Қазақстан Республикасының мәдени саясат тұжырымдамасында 2020 жылға дейін бірінші кезеңнің негізгі көрсеткіштері қолданыстағы заңнамаға сәйкес ұлттық кітапханалық кітап қорын сандық түрде 100% цифрлау есебінен  цифрландыру форматында қамтамасыз ету көзделгені туралы атап өткен жөн. Қазіргі замануи  технологиялардың дамуын ескере отырып және кітапхана қорын электрондық форматқа көшіруге байланысты Заң жобасымен тұжырымдамалық аппаратқа өзгертулер енгізілуде.



	6.
	7-бап

9-1), 9-2) және 9-3)тармақшалар
	7-бап. Уәкілетті органның құзыреті

Уәкілетті орган:

9-1) қоғамдық маңызы бар әдебиетті сатып алу, басып шығару және тарату, сондай-ақ ұлттық фильмдерді жасау жөніндегі жұмысты республикалық деңгейде ұйымдастырады;

9-2) қоғамдық маңызы бар әдебиеттерді сатып алу, басып шығару және тарату қағидаларын әзірлейді және бекітеді;
9-3) қоғамдық маңызы бар әдебиетті сатып алу жөніндегі сараптама комиссиясын құрады және оның ережесі мен құрамын бекітеді;
	9-1), 9-2) және 9-3) тармақшалар мынадай редакцияда жазылсын:

9-1) мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті белгілі бір мерзімге сатып алу және (немесе) басып шығару жөніндегі жұмысты ұйымдастырады; 

9-2) мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті белгілі бір мерзімге сатып алу және (немесе) басып шығару жөніндегі қағидаларды әзірлейді және бекітеді, оларды іріктеу өлшемшарттарын белгілейді;

9-3) мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті белгілі бір мерзімге сатып алу және (немесе) басып шығару жөніндегі сараптама комиссиясын құрады және оның ережесі мен құрамын бекітеді

	Қазақстан Респуликасы Президенті Әкімшілігі Басшысының 2019 жылғы 3 маусымдағы №19-32-36.207 тапсырмасының 3-тармағын жүзеге асыруда авторлық құқық туралы келісімде бекітілген авторлық құқықтарының сақталу мерзімін қысқарту мақсатында Қазақстан Республикасының «Мәдениет туралы» Заңының мемлекеттік авторлық құқық мерзімдерін бекіту бөлігіне толықтырулар енгізу қажет болды.

Көркемдік құндылығы бар аса өзекті туындыларды анықтау мақсатында іріктеу критерийлерін белгілеу қажеттілігі туындады. 

Сондай-ақ Қазақстан Республикасы Президенті Әкімшілігі Басшысының 2019 жылғы 3 маусымдағы № 19-32-36.207 тапсырмасының                         1-тармағын орындау үшін

Көркемдік құндылығы бар аса өзекті туындыларды анықтау үшін әрбір туындыға сараптамалық қорытынды беретін сараптама комиссиясын құру қажеттілігі туындады

	7.
	7-бап

15-1) тармақша
	7-бап. Уәкілетті органның құзыреті

Уәкілетті орган:

15-1) мемлекеттік кітапханалардың, мемлекеттік музейлер мен музей-қорықтардың тауарларды, жұмыстарды, көрсетілетін қызметтерді өткізу жөніндегі ақылы қызмет түрлерін көрсету және олардың тауарларды, жұмыстарды, көрсетілетін қызметтерді өткізуден түскен  ақшаны жұмсау қағидаларын әзірлейді және бекітеді;
	15-1) тармақша мынадай редакцияда жазылсын:

15-1) мемлекеттік мекеме ұйымдық-құқықтық нысанында құрылған мемлекеттік кітапханалардың, мемлекеттік музейлер мен музей-қорықтардың тауарларды, жұмыстарды, көрсетілетін қызметтерді өткізу жөніндегі ақылы қызмет түрлерін көрсету және олардың тауарларды, жұмыстарды, көрсетілетін қызметтерді өткізуден түскен  ақшаны жұмсау қағидаларын әзірлейді және бекітеді;

	Қазіргі кезде мемлекеттік  музейлер мен музей-қорықтардың  көпшілігі өз қызметінің  негізгі мақсаты ретінде  кіріс табуды  көздейтін мемлекеттік  кәсіпорындарға  қайта құрылған (коммерциялық ұйым).
Мәдениет саласындағы кітапханалар мемлекеттік мекемелер нысанында әрекет етеді. Осыған байланысты көрсетілген нормаға толықтыру енгізу қажеттігі туындайды.


	8.
	7-бап

15-2) тармақша


	7-бап. Уәкілетті органның құзыреті

жоқ
	15-2) тармақша мынадай редакцияда жазылсын:

15-2) мемлекеттік мекеме ұйымдық-құқықтық нысанында құрылған мемлекеттік кітапханалар, мемлекеттік музейлер мен музей-қорықтар өндіретін және (немесе) сататын тауарларға (жұмыстарға, көрсетілетін қызметтерге) бағалар белгілейді;
	Қазіргі кезде мемлекеттік  музейлер мен музей-қорықтардың көпшілігі өз қызметінің  негізгі мақсаты ретінде  кіріс табуды  көздейтін мемлекеттік кәсіпорындарға  қайта құрылған (коммерциялық ұйым).
Мәдениет саласындағы кітапханалар мемлекеттік мекемелер нысанында әрекет етеді. Осыған байланысты көрсетілген нормаға толықтыру енгізу  қажеттігі туындайды.


	9.
	7-бап

20-2) тармақша


	7-бап. Уәкілетті органның құзыреті

Уәкілетті орган:

20-2) Қазақстан ұлттық электрондық кітапханасын қалыптастыру қағидаларын әзірлейді және бекітеді

	20-2) тармақша мынадай редакцияда жазылсын:
20-2) Қазақстан ұлттық электрондық кітапханасының қорын қалыптастыру, есепке алу және оған қол жеткізу қағидаларын әзірлейді және бекітеді;
	Қазақстан Республикасының Ұлттық мемлекеттік кітап палатасына жібереді. Қазақстан Республикасы Президентінің 2014 жылғы 4 қарашадағы № 939 Жарлығымен бекітілген Қазақстан Республикасының мәдени саясат тұжырымдамасында 2020 жылға дейін бірінші кезеңнің негізгі көрсеткіштері қолданыстағы заңнамаға сәйкес ұлттық кітапханалық кітап қорын сандық түрде 100% цифрлау есебінен  цифрландыру форматында қамтамасыз ету көзделген. Қазіргі замануи  технологиялардың дамуын ескере отырып және кітапхана қорын электрондық форматқа көшіруге байланысты Заң жобасымен уәкілетті органның құзыретіне толықтырулар  енгізілуде.



	10.
	7-бап

28) тармақша
	7-бап. Уәкілетті органның құзыреті

Уәкілетті орган:

28) көркемөнерпаздар ұжымдарына «Халықтық» (үлгiлi) атағын беру ережесi мен тәртiбiн әзiрлейдi және бекiтедi;

	28) тармақша мынадай редакцияда жазылсын:

28) көркемөнерпаздар ұжымдарына «Халықтық» (үлгiлi) атағын беру қағидаларын әзiрлейдi және бекiтедi;
	Қазақстан Республикасы Мәдениет және ақпарат министрінің 2007 жылғы 28 наурыздағы № 93 бұйрығымен «Көркемөнерпаздар ұжымдарына «Халықтық» (үлгілі) атағын беру қағидалары бекітілді. Сонымен қатар, «Құқықтық актілер туралы» 2016 жылғы 6 сәуірдегі Қазақстан Республикасының Заңының 1-бабы 2 тармақшасына сәйкес ереже – қандай да бір мемлекеттік органның мәртебесі мен өкілеттіктерін

айқындайтын нормативтік құқықтық акт деп көрсетілді.

Осыған орай, «Көркемөнерпаздар ұжымдарына «Халықтық» (үлгілі) атағын беру тәртібі бекітілгендігін ескере отырып, ережені әзiрлеу және бекiту жөнсіз деп санаймыз.

	11.
	7-бап

35-8) және 35-9) тармақшалар


	7-бап. Уәкілетті органның құзыреті

Уәкілетті орган:

жоқ


	мынадай мазмұндағы 35-8) және 35-9) тармақшалармен толықтырылсын:

35-8) мемлекеттік мәдениет ұйымдарындағы билеттерді дайындау және сату, сондай-ақ сатылған билеттер бойынша есеп беру қағидаларын әзірлейді және бекітеді;

35-9) Қазақстан кітапханаларының жиынтық электрондық каталогын пайдалану қағидаларын әзірлейді және бекітеді;


	Қазақстан Республикасының Ұлттық мемлекеттік кітап палатасына жібереді. Қазақстан Республикасы Президентінің 2014 жылғы 4 қарашадағы № 939 Жарлығымен бекітілген Қазақстан Республикасының мәдени саясат тұжырымдамасында 2020 жылға дейін бірінші кезеңнің негізгі көрсеткіштері қолданыстағы заңнамаға сәйкес ұлттық кітапханалық кітап қорын сандық түрде 100% цифрлау есебінен  цифрландыру форматында қамтамасыз ету көзделген. Қазіргі замануи  технологиялардың дамуын ескере отырып және кітапхана қорын электрондық форматқа көшіруге байланысты Заң жобасымен уәкілетті органның құзыретіне толықтырулар  енгізілуде.



	12.
	8-бап

4-2) тармақша


	8-бап. Облыстың, республикалық маңызы бар қаланың және астананың жергілікті атқарушы органының құзыреті

Облыстың, республикалық маңызы бар қаланың және астананың жергілікті атқарушы органы:
жоқ


	мынадай мазмұндағы 4-2) тармақшамен толықтырылсын:

4-2) өңірлік көркемдік кеңестер құрады және олар туралы ережелерді бекітеді;

	Қазақстан Республикасы Премьер-Министрінің орынбасары Б.Сапарбаевтың 2019 жылғы 13 қыркүйектегі № 21-12/и-33 көркемдік кеңестердің қызметін жетілдіру тапсырмасын орындау мақсатында 



	13.
	9-1-бап
5-тармақ

5), 6) және 7) тармақшалар


	9-1-бап. Ойын-сауық мәдени-бұқаралық іс-шараларды өткізуді ұйымдастыру тәртібі

5. Ойын-сауық мәдени-бұқаралық іс-шараларды ұйымдастырушылар:

5) жоқ

6) жоқ

7) жоқ
	мынадай мазмұндағы 5), 6) және 7) тармақшаларымен толықтырылсын:

5) Республиканың конституциялық құрылысын күштеп өзгертуге, оның тұтастығын бұзуға, мемлекет қауіпсіздігіне нұқсан келтіруге, зорлық-зомбылықты, порнографияны, зиянды әдеттерді, әлеуметтік, нәсілдік, ұлттық, діни, тектік-топтық және рулық араздықты қоздыруды насихаттауға немесе үгіттеуге бағытталған, сондай-ақ жалпыға бірдей қабылданған мораль мен имандылық нормаларына қайшы келетін контентті пайдаланбауға;

6) іс-шара өткізгенге дейін және оны өткізу уақытында әртістердің көрермендермен қарым-қатынасы кезінде тиісті мінез-құлқын қамтамасыз етуге, оның ішінде олардың аморальды, әдепсіз мінез-құлқын көрсететін бейәдеп сөз (дөрекі жаргон, былапыт сөздерді, нормативтік емес лексика) қолдануға, ұрысуға, алкогольдік ішімдіктерді, есірткі, психотроптық заттарды, олардың аналогтары мен прекурсорларын пайдалануға жол бермеуге;

7) уәкілетті орган белгілеген тәртіппен көрерменді ойын-сауық мәдени-бұқаралық іс-шаралар өткізу кезінде музыкалық туындыларды орындаушылардың фонограммаларды пайдалануы туралы хабардар етуге міндетті.
	Музыкалық шығармаларды орындаушылардың деңгейін және репертуардың сапасын арттыру, фонограммаларды пайдалану жөніндегі мәселені реттеу мақсатында

	14.
	16-бап
	Жоқ
	мынадай мазмұндағы 6-1 тармақпен толықтырылсын:

6-1. Шығармашылық одақтарды қаржыландыру мемлекеттік әлеуметтік тапсырыс, үкіметтік емес ұйымдарға арналған гранттар мен сыйлықақылар туралы заңнамаға сәйкес, сондай-ақ филантропиялық, демеушілік және меценаттық қызмет есебінен жүзеге асырылады.
	Қазақстан Республикасы Президентінің 2019 жылғы 9 сәуірдегі № 19-32-17.145 тапсырмасын орындау үшін шығармашылық одақтарды

тұрақты қаржылық қолдаудың пәрменді тетіктерін дамыту мақсатында 16-бапты 6-1-тармақпен толықтыру ұсынылады

	15.
	17-1-бап
	Жоқ
	мынадай мазмұндағы 17-1 баппен толықтырылсын:

17-1 бап. Шығармашылық бастамаларды қолдауға арналған қорлар

1. Мәдениет және өнер саласындағы шығармашылық одақтарды, шығармашылық қызметкерлерді, жас таланттар мен дарындарды қолдау және ілгерілету мақсатында шығармашылық бастамаларды қолдауға арналған қорлар құрылуы мүмкін.

2. Қорларды қаржыландыру мемлекеттік бюджет қаражатын қоспағанда Қазақстан Республикасының заңдарында тыйым салынбаған қаражат есебінен жүзеге асырылады.
	Қазақстан Республикасы Президентінің 2019 жылғы 9 сәуірдегі № 19-32-17.145 Шығармашылық одақтарды қолдаудың жүйелі шараларына қатысты тапсырмасын орындау мақсатында шығармашылық қауымдастықты қолдау мен дамыту бойынша Қорлар құру туралы бастама көтеру тапсырылған



	16.
	19-1-бап


	19-1-бап. Салалық көркемдік кеңестер

1. Мәдениет саласындағы мемлекеттік саясатты жетілдіру мақсатында уәкілетті орган консультативтік-кеңесші органдарды – театр, музыка қызметі және концерттік қызмет, цирк өнері, музей ісі және археология, бейнелеу өнері, сәулет және дизайн, әдебиет және кітап басып шығару жөніндегі салалық көркемдік кеңестерді құрады.

Салалық көркемдік кеңестер құрамына мәдениет саласындағы көрнекті қайраткерлер, ғалымдар, мамандар, шығармашылық бірлестіктердің өкілдері кіреді.
2. Салалық көркемдік кеңестердің негізгі функциялары мәдениет пен өнердің жоғары көркем туындыларын – бәсекеге қабілетті отандық өнімді жасау мақсатында мемлекеттік мәдениет ұйымдарының қызметін үйлестіру жөніндегі ұсыныстарды тұжырымдау болып табылады.

	19-1-бап мынадай редакцияда жазылсын:

1. Мәдениет саласындағы мемлекеттік саясатты жетілдіру мақсатында уәкілетті орган консультативтік-кеңесші органдарды – театр, музыка қызметі және концерттік қызмет, цирк өнері, кітапхана ісі, музей ісі және археология, бейнелеу өнері, сәулет және дизайн, әдебиет және кітап басып шығару жөніндегі салалық көркемдік кеңестерді құрады.

Облыстардың, республикалық маңызы бар қалалардың және астананың жергілікті атқарушы органдары музей-кітапхана, театр-цирк өнері, музыкалық-концерт қызметі жөніндегі өңірлік көркемдік кеңестерді құрады.

Салалық және өңірлік көркемдік кеңестер құрамына мәдениет саласындағы көрнекті қайраткерлер, ғалымдар, мамандар, шығармашылық бірлестіктердің өкілдері кіреді.
2. Уәкілетті орган құрған салалық көркемдік кеңестердің негізгі функциясы мәдениет пен өнердің жоғары көркем туындыларын – бәсекеге қабілетті отандық өнімді жасау мақсатында мемлекеттік мәдениет ұйымдарының қызметін үйлестіру жөніндегі ұсыныстарды тұжырымдау болып табылады.
Өңірлік көркемдік кеңестердің негізгі функциясы мемлекеттік коммуналдық театрлардың, цирктердің, музейлердің, кітапханалардың және концерттік ұйымдардың қызметін жетілдіру жөнінде ұсыныстар әзірлеу болып табылады.

Өңірлік көркемдік кеңестер туралы үлгі ережені уәкілетті орган бекітеді.


	Қазаұстан Республикасы «Мәдениет туралы» заңының 24-бабына сәйкес кітапхана ісіне қатысты норма көзделген.

Бұл нормамен мәдениет саласының маңызды бағыттарының бірі кітапханалардың қызметі белгіленген. 

Сонымен қатар, қазіргі кезде кітапхана ісі жөніндегі көркемдік кеңесі құрылған және жұмыс істейді.

Осыған орай, Заңның осы нормасына толықтыру енгізу қажеттігі туындайды, сондай-ақ  Қазақстан Республикасы Премьер-Министрінің орынбасары Б.Сапарбаевтың 2019 жылғы 13 қыркүйектегі № 21-12/и-33 көркемдік кеңестердің қызметін жетілдіру тапсырмасын орындау мақсатында 



	17.
	19-2-бап
	19-2 бап Қоғамдық маңызы бар әдебиетті сатып алу мәселелері жөніндегі ведомствоаралық комиссия

1. Қоғамдық маңызы бар әдебиетті сатып алу мәселелері жөніндегі ведомствоаралық комиссия Қазақстан Республикасының Премьер-Министрі құратын және тарататын, Қазақстан Республикасы Үкіметінің жанындағы консультативтік-кеңесші орган болып табылады

2. Қоғамдық маңызы бар әдебиетті сатып алу мәселелері жөніндегі ведомствоаралық комиссия Қазақстан Республикасының Премьер-Министрі құратын және тарататын, Қазақстан Республикасы Үкіметінің жанындағы консультативтік-кеңесші орган болып табылады.


	19-2-бап мынадай редакцияда жазылсын:

19-2-бап. Қоғамдық маңызы бар әдебиетті сатып алу және басып шығару

1. Уәкілетті органның жанынан мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті белгілі бір мерзімге сатып алу және (немесе) басып шығару мәселелері бойынша ұсыныстар мен шешімдер әзірлеу мақсатында консультативтік-кеңесші орган – Мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті белгілі бір мерзімге сатып алу және (немесе) басып шығару жөніндегі ведомствоаралық комиссия құрылады.

2. Мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті белгілі бір мерзімге сатып алу және (немесе) басып шығару жөніндегі ведомствоаралық комиссияның ережесі мен құрамын уәкілетті орган бекітеді.

3. Мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті белгілі бір мерзімге сатып алуға авторлық сыйақы мөлшерін уәкілетті орган белгілейді.

4. Мемлекеттік кітапханаларға және өзге де мемлекеттік ұйымдарға тарату үшін қоғамдық маңызы бар әдебиетті басып шығару мерзімдері Қазақстан Республикасының заңнамасына сәйкес жасалатын шарттармен айқындалады.
	жылдың 
3 маусымдағы №19-32-36,207 тапсырмасының 2-тармағына сәйкес қоғамдық маңызы бар әдебиеттерді сатып алу, басып шығару және тарату қағидаларында сыйақы мөлшерін реттеуде Қазақстан Республикасының «Мәдениет туралы» Заңына өзгерістер мен толықтырулар енгізуді талап етеді.

	18.
	21-бап 

3-тармақ


	21-бап. Мәдениет ұйымдарының мәртебесі

3. Мемлекеттік мәдениет ұйымдары иеліктен шығаруға жатпайды.
	3-тармағы мынадай редакцияда жазылсын:

3. Мемлекеттік мәдениет ұйымдары және мемлекет жүз пайыз қатысатын мәдениет ұйымдары иеліктен шығаруға жатпайды.

	Ұйымдарды, ұйымдық-құқықтық нысанында құрылған және жұмыс істейтін акционерлік қоғамдарды, жауапкершілігі шектеулі серіктестіктерді жекешелендіруге жол бермеу мақсатында



	19.
	24-бап

4-тармақ
	24-бап. Кітапхана ісі

4. Мемлекеттік кітапханалар ақысы міндетті сипатта болмайтын және жеке немесе заңды тұлғамен келісім бойынша айқындалатын, өздерінің негізгі қызметіне қатысы жоқ тауарлар (жұмыстар, қызметтер) өткізуге құқылы. Мұндай тауарларды (жұмыстарды, қызметтерді) өткізуден түскен ақша Қазақстан Республикасының бюджет заңнамасына сәйкес пайдаланылады.

	4-тармағы мынадай редакцияда жазылсын:
4. Мемлекеттік мекеменің ұйымдық-құқықтық нысанында құрылған мемлекеттік кітапханалар ақысы міндетті сипатта болмайтын және жеке немесе заңды тұлғамен келісу бойынша айқындалатын, өздерінің негізгі қызметіне қатысы жоқ тауарларды (жұмыстарды, қызметтерді) өткізуге құқылы. Мұндай тауарларды (жұмыстарды, көрсетілетін қызметтерді) өткізуден түскен ақша Қазақстан Республикасының бюджет заңнамасына сәйкес пайдаланылады.

	Қазақстан Республикасының мәдени саясатын іс жүзінде іске асыруға және дамытуға бағытталған мемлекеттік кітапханалардың неғұрлым тиімді қызметі мақсатында мемлекеттік мекемелер нысанында құрылған мемлекеттік кітапханалардың ұйымдық-құқықтық нысанын нақтылау қажеттігі туындайды.

Осыған байланысты, заң жобасында «Мәдениет туралы» Заңның 24-бабының 4-тармағына өзгерістер енгізу көзделген, ол ТЖҚ-ны іске асыруды мемлекеттік мекеменің ұйымдық-құқықтық нысанында құрылған мемлекеттік кітапханалардың мүмкіндігін көздейтін болады.



	20.
	24-2-бап
	24-2-бап. Басылымның міндетті тегін даналары
24-2) Қазақстан халқының мәдени мұрасын сақтау мақсатында басылымның міндетті тегін даналарын дайындалған күннен бастап күнтізбелік отыз күн ішінде басып шығарушы немесе оның тапсырмасы бойынша үшінші тұлға ұлттық кітапханаларға және Қазақстан Республикасының Ұлттық мемлекеттік кітап палатасына жібереді.


	24-2-бап мынадай редакцияда жазылсын:

24-2) Қазақстан халқының мәдени мұрасын сақтау мақсатында баспа нысанында басылымның міндетті тегін даналарын дайындалған күннен бастап күнтізбелік отыз күн ішінде басып шығарушы немесе оның тапсырмасы бойынша үшінші тұлға ұлттық кітапханаларға және Қазақстан Республикасының Ұлттық мемлекеттік кітап палатасына жібереді және  электрондық нысанда үш жұмыс күні ішінде бірінші партиясы дайындалған күннен бастап басып шығарушы   Қазақстан Республикасының Ұлттық мемлекеттік кітап палатасына жібереді».
	Қолданыстағы заңға сәйкес басылымның міндетті тегін даналарын дайындалған күннен бастап күнтізбелік отыз күн ішінде басып шығарушы немесе оның тапсырмасы бойынша үшінші тұлға ұлттық кітапханаларға және Қазақстан Республикасының Ұлттық мемлекеттік кітап палатасына жібереді. Қазақстан Республикасы Президентінің 2014 жылғы 4 қарашадағы № 939 Жарлығымен бекітілген Қазақстан Республикасының мәдени саясат тұжырымдамасында 2020 жылға дейін бірінші кезеңнің негізгі көрсеткіштері қолданыстағы заңнамаға сәйкес ұлттық кітапханалық кітап қорын сандық түрде 100% цифрлау есебінен  цифрландыру форматында қамтамасыз ету көзделгені туралы атап өткен жөн. Осыған байланысты, қазіргі уақытта 24-2 бапқа электронды көшірмелердің міндетті түрде тегін шығарылуын ұлттық кітапханаларға және Қазақстан Республикасының  Ұлттық мемлекеттік кітап палатасына басып шығарушы немесе оның тапсырмасы бойынша үшінші тұлға жіберілуі бойынша толықтырулар енгізу қажеттілігі туындап жатыр. Қазіргі замануи  технологиялардың дамуын ескере отырып және кітапхана қорын электрондық форматқа көшіруге байланысты Заң жобасымен тұжырымдамалық аппаратқа өзгертулер енгізіліп жатыр.

	21.
	24-3-бап
	Жоқ
	мынадай мазмұндағы 24-3-баппен толықтырылсын:

1. Қазақстан ұлттық электрондық кітапханасы Қазақстан халқының мәдени мұрасын сақтау, қоғамның рухани-білім беру және зияткерлік-мәдени әлеуетін арттыру үшін жағдайларды қамтамасыз ету және бірыңғай электрондық білім кеңістігін қалыптастыру мақсатында құрылады.
2. Қазақстандық ұлттық электрондық кітапхананың міндеттері: 

Қазақстандық ұлттық электрондық кітапханаға енгізу үшін құжаттарды іріктеп алу;

кітапханалар қорларында бар Қазақстандық ұлттық электрондық кітапханасы объектілерінің жиынтығын қалыптастыру;

пайдаланушылардың Қазақстандық

ұлттық электрондық кітапхана объектілеріне қолжетімділігін қамтамасыз ету болып табылады;

3. Қазақстандық ұлттық электрондық кітапханасы қорының объектілері авторлық құқықтың сақталуын қамтамасыз ететін келісімшарт негізінде жасалған басылымдардың электрондық нысандағы:

мерзімді басылымдардың міндетті тегін даналарын қоспағанда баспа өнімінің;

сирек кездесетін кітаптар мен қолжазбалардың, айрықша құндылығы бар (тарихи, көркем, ғылыми, әдеби) жеке және топтамадағы құжаттар мен  басылымдардың;

мемлекеттік бағдарламалар аясында шығарылған қоғамдық маңызы бар әдебиеттер мен басылымдардың;

басылымдардың міндетті тегін  даналарының;

ғылыми-зерттеу жұмыстарының есебінің, авторефераттардың, диссертациялардың;

өлкетану әдебиеттерінің;

зағип және нашар көретін  азаматтарға арналған арнайы  басылымдардың;

биллинг жүйесін қолдану арқылы авторлық құқық туралы заңнамамен қорғалатын құжаттардың көшірмелері болып табылады.».

3. Қазақстандық ұлттық электрондық

кітапхананың қорларына қолжетімділік электрондық каталог көмегімен авторлық құқық туралы заңнамамен қорғалатын құжаттарға биллингтік жүйені қолдану және бірыңғай электрондық оқырман билеті арқылы қамтамасыз етіледі.


	Ұлттық масштабтағы бірыңғай ақпараттық кеңістікті тек жеке кітапханалардың   күшімен, сондай-ақ тек қана ақпараттық және телекоммуникациялық инфрақұрылымды құру  жолымен қалыптастыру мүмкін емес.

Кітапханалардың, авторлардың, құқықиеленушілердің және кәсіби қоғамдастықтардың кең аясын үлестірмелі қорды толтыруға  жұмылдыру ғана ғана осы міндетті шешуге мүмкіндік береді.

Білімнің  бірыңғай  ұлттық электрондық кеңістігін қалыптастыруға  кешенді және жүйелі тәсілдемесін жасау, Қазақстандық Ұлттық электрондық кітапхананы Қазақстанның бүкіл кітапханалық желісін үйлесімді біріктіруге мүмкіндік беретін бірыңғай  ұйымдық және  технологиялық жүйесі ретінде дамыту және кеңейту. 

Бұл ретте, Заңға  Қазақстандық ұлттық электрондық кітапхананы қалыптастыру тәртібін көздейтін жаңа бапты енгізу ұсынылады.



	22.
	25-бап 

4-тармақ 

	25-бап. Музейлер
4. Мемлекеттік музейлер мен музей-қорықтар өздерінің негізгі қызметіне жатпайтын, ақы төлеу міндетті сипатта болмайтын және жеке және заңды тұлғалармен келісу бойынша айқындалатын тауарларды, жұмыстарды, көрсетілетін қызметтерді өткізуге құқылы.

Мұндай тауарларды, жұмыстарды, көрсетілетін қызметтерді өткізуден түскен ақша Қазақстан Республикасының бюджет заңнамасына сәйкес пайдаланылады.
	4-тармағы мынадай редакцияда жазылсын:

4. Мемлекеттік мекеменің ұйымдық -құқықтық нысанында құрылған мемлекеттік музейлер мен музей-қорықтар өздерінің негізгі қызметіне жатпайтын, ақы төлеу міндетті сипатта болмайтын және жеке және заңды тұлғалармен келісу бойынша айқындалатын тауарларды, жұмыстарды, көрсетілетін қызметтерді өткізуге құқылы.

Мұндай тауарларды, жұмыстарды, көрсетілетін қызметтерді өткізуден түскен ақша Қазақстан Республикасының бюджет заңнамасына сәйкес пайдаланылады.


	Қазіргі кезде мемлекеттік  музейлер мен музей-қорықтардың көпшілігі өз қызметінің негізгі мақсаты ретінде кіріс табуды  көздейтін мемлекеттік кәсіпорындарға  қайта құрылған (коммерциялық ұйым).
Осыған байланысты көрсетілген нормаға толықтыру енгізу  қажеттігі туындайды.



	23.
	29-бап 


	29-бап. Шығармашылық ұжымдар мен орындаушылардың гастрольдік қызметі

1. Шығармашылық ұжымдар мен орындаушылардың Қазақстан Республикасының аумағындағы гастрольдік қызметі шарт негізінде жүзеге асырылады.

2. Шетелдік гастрольдерді шығармашылық ұжымдар мен жекелеген орындаушылар авторлық құқықтың және сабақтас құқықтардың сақталуын қамтамасыз ететін шарттар негізінде өткізеді.
	29-бап мынадай редакцияда жазылсын:
1. Шығармашылық ұжымдар мен орындаушылардың Қазақстан Республикасының аумағындағы қызметі, соның ішінде гастрольдік қызметі шарт негізінде жүзеге асырылады.

2. Шетелдік гастрольдерді шығармашылық ұжымдар мен жекелеген орындаушылар авторлық құқық пен сабақтас құқықтардың сақталуын қамтамасыз ететін шарттар негізінде өткізеді.

3. Мәдени-бұқаралық және басқа да концерттік іс-шараларды өткізу кезінде заңды тұлғалар мен жеке кәсіпкерлер осы Заңның 9-1-бабының 5), 6) және 7) тармақшаларында көзделген ойын-сауық мәдени-бұқаралық іс-шараларды өткізуді ұйымдастыру тәртібін сақтауға міндетті.


	Музыкалық шығармаларды орындаушылардың деңгейін және репертуардың сапасын арттыру, фонограммаларды пайдалану жөніндегі мәселені реттеу мақсатында

	3. «Мемлекеттік мүлік туралы» 2011 жылғы 1 наурыздағы Қазақстан Республикасының Заңы

	24.
	161-бап 

2-тармақ


	161-бап. Мемлекеттік мекеменің мүліктік құқықтарды іске асыруы

2. Білім беру, сұрыптарды сынақтан өткізу, ауылшаруашылық өндірісіне агрохимиялық қызмет көрсету, ветеринария, орман шаруашылығы, ерекше қорғалатын табиғи аумақтар салаларының, Қарулы Күштердің спорт саласында маманданатын мемлекеттік мекемелері, сондай-ақ мемлекеттік кітапханалар, мемлекеттік мұражайлар мен мұражай-қорықтар өндіретін тауарларды (жұмыстарды, көрсетілетін қызметтерді) өткізуден түсетін ақшаны қоспағанда, Қазақстан Республикасының заңдарында кіріс келтіретін қызметті жүзеге асыруға құқық берілген мемлекеттік мекемелердің тауарларды (жұмыстарды, көрсетілетін қызметтерді) өткізуінен түсетін ақша Қазақстан Республикасының заңдарына сәйкес тиісті бюджеттің есебіне жатқызылуға тиіс.
	2-тармағы мынадай редакцияда жазылсын:

2. Білім беру, дене шынықтыру және
 спорт, сұрыптарды сынақтан өткізу, ауылшаруашылық өндірісіне агрохимиялық қызмет көрсету, суармалы жерлердің мелиорациялық жай-күйін мониторингтеу және бағалау, ветеринария, орман шаруашылығы, ерекше қорғалатын табиғи аумақтар салаларының, Қарулы Күштердің  спорт саласында, тегін медициналық көмектің кепілдік берілген көлемі шеңберінде және міндетті әлеуметтік медициналық сақтандыру жүйесінде медициналық көмек көрсету саласында маманданатын, арнаулы мемлекеттік және құқық қорғау органдарының тегін медициналық көмектің кепілдік берілген көлемі шеңберінде және міндетті әлеуметтік медициналық сақтандыру жүйесінде медициналық көмек көрсету саласындағы мемлекеттік мекемелері, сондай-ақ мемлекеттік кітапханалар, мемлекеттік музейлер, музей-қорықтар және мемлекеттік архивтер өндіретін тауарларды (жұмыстарды, көрсетілетін қызметтерді) өткізуден түсетін ақшаны қоспағанда, Қазақстан Республикасының заңдарында кіріс келтіретін қызметті жүзеге асыруға құқық берілген мемлекеттік мекемелердің тауарларды (жұмыстарды, көрсетілетін қызметтерді) өткізуінен түсетін ақша Қазақстан Республикасының заңдарына сәйкес тиісті бюджеттің есебіне жатқызылуға тиіс.
	Қазақстан Республикасының Бюджет кодексі 70-бабының                 2-тармағына және «Мәдениет туралы» Қазақстан Республикасының 2006 жылғы 15 желтоқсандағы Заңына сәйкес келтіру мақсатында 



	25.
	214-бап 1-тармақ
	1. Тарихи, ғылыми, көркемдік немесе өзге де мәдени құндылығы болуы мүмкін мүлiкке «Тарихи-мәдени мұра объектілерін қорғау және пайдалану туралы» Қазақстан Республикасының Заңына сәйкес құрылатын арнаулы комиссия сараптама жасайды.
	1-тармағы мынадай редакцияда жазылсын:

1. Тарихи, ғылыми, көркемдік немесе өзге де мәдени құндылығы болуы мүмкін  мүлікті Қазақстан Республикасының «Тарихи-мәдени мұра объектілерін қорғау және пайдалану туралы» және «Мәдениет туралы» заңдарына сәйкес құрылатын тарихи-мәдени мұра мәселелері жөніндегі арнаулы комиссияссы және ұлттық мәдени игілік объектілерінің айрықша режимі жөніндегі сарапшы комиссия қарайды.
	«Мәдениет туралы» Қазақстан Республикасы Заңының (бұдан әрі - Заң) 7-бабының 29) тармақшасына сәйкес мәдениет саласындағы уәкілетті органның құзыретіне ұлттық мәдени игілік объектілерінің ерекше режимі жөніндегі сараптама комиссиясын құру кіреді.

Сонымен қатар Заңның 8-бабының 6) тармақшасына сәйкес облыстың, республикалық маңызы бар қаланың және астананың жергілікті атқарушы органы мәдени құндылықтарды уақытша әкету жөніндегі сараптама комиссиясын құруды көзделген және ол туралы ережені бекітеді.


Қазақстан Республикасының
Мәдениет және спорт министрі                                                                                                                                                            А. Райымқұлова

